
Говор на Амбасадорот Филип Рикер 

на 

Прием по повод Денот на Независноста 

 
1 јули 2011 

 

Г-дине претседател, г-дине претседател на Собрание, г-дине претседател на влада, 
амбасадори, министри, претставници на верските заедници, градоначалници, пратеници.  
Почитувани пријатели и колеги, добар ден! Ви благодарам што ни се придруживте денес 
на прославата на независноста на Америка.   
 
Кога зборуваме за четврти јули 1776 (илјада седумсто седумдесет и шеста година), 
мислиме на храброста на тие што во Декларацијата за Независност напишаа дека „сите 
луѓе се создадени еднакви“ и имаат право на „живот, слобода и потрага по среќа.“ 
Денес, 235 (двеста триесет и пет) години подоцна, се соочуваме со предизвици низ целиот 
свет и дома.  Меѓутоа, идеалите за еднаквост и можност нас не прават посилни.  Ова не се 
американски, туку човечки вредности.  Тоа не инспирира да продолжиме секојдневно да  
работиме, со цел сите луѓе насекаде да имаат еднаквост и можности.   
 
2011-та (две илјади и единаесеттата) е година на годишнини, како за САД, така и за 
Македонија. Оваа година се одбележува педесет-годишнината на УСАИД, и на 
Мировниот Корпус, кој истовремено прославува петнаесет години од своето присуство во 
Македонија.  На 8 (осми) септември ќе ја прославите дваесет-годишнината од 
независноста на Македонија.  Две децении подоцна, односите помеѓу САД и Македонија 
остануваат силни, и ние сме горди на нашето пријателство и партнерство. 
 
Соработката помеѓу Армијата на САД и Армијата на Република Македонија е најдобар 
симбол на тоа пријателство и партнерство.  Би сакал да оддадам признание на мажите и 
жените од нашите вооружени сили кои служат далеку од нивните домови за да ја чуваат 
безбедноста на нивните татковини.  Имаме особена чест денес да го имаме со нас 
Оркестарот на Армијата на Република Македонија.  
 
Ова е мојот последен 4 (четврти) јули како амбасадор на САД во Република Македонија. 
Жал ми е што Солве не е со нас. Таа испраќа поздрави од Вашингтон. Изминативе три 
години беа исклучителни за нас, како професионално, така и приватно. Беше чест за нас да 
и служиме на нашата земја, САД, и ви благодариме што ја споделивте со нас вашата земја, 
Македонија. 
 
Кога ќе помислиме на Македонија, ќе се сеќаваме на училиштата и клиниките што ги 
реновиравме; на зачувувањето/заштитата на непроценливите богатства како што се Даут 
Пашиниот Амам, мозаиците и фреските на Стоби, и прекрасната црква Перивлепта во 
Охрид; ќе се сеќаваме на прошетката Напред Розово против ракот на дојка; на напорите за 
да ја промовираме  трговијата и инвестициите; на ракомет и на вино; и пред се, ќе се 
сеќаваме на пријателствата. 
 
И кога зборуваме за пријателства, денешниов настан немаше да биде овозможен без 
поддршката и спонзорството на одреден број американски компании и компании кои 
работат со Америка. Cакам да им оддадам признание и да им се заблагодарам што го 
спонзорираа овој настан: 
Alkaloid – Exclusive distributor of New York-based pharmaceutical company Pfizer; 
The American Chamber of Commerce in Macedonia; 

AVON; Cisco Systems; Diners Club; Freeport McMoRan Copper and Gold, represented in 
Macedonia by Phelps Dodge Vardar; 
Grant Thornton; Hewlett-Packard; Johnson Controls; Makedonijaturist Skopje – Holiday Inn and 
Best Western franchisee; 
Makpetrol, authorized distributor of Dell computers; 
McCann Erickson; 
Mi-Da Motors, authorized importer, distributor, seller and servicer of Ford vehicles; Microsoft; 
Netra, representative of Motorola communication systems; 
Pivara Skopje, bottler of Coca Cola products;   
Prilepska Pivarnica, bottler of Pepsi products; 
Sinpeks – representative of John Deere, producer of equipment used in agriculture, construction, 
forestry and many other fields; 
SJ Company – development franchisee of McDonald’s in Macedonia; 
Two Guys’ Poultry and Meat Importers; Wabtec MZT, part of the Wabtec group of companies; 
and  
Financial Union Skopje – Western Union – Fast Money Transfer. 
 
ВИ БЛАГОДАРАМ МНОГУ НА СИТЕ! 
 
Мора да истакнам дека сум многу горд на целото семејство од Амбасадата на САД, тука 
во Скопје. Почнувајќи од нашите посветени дипломати и нивните семејства кои се далеку 
од нивните домови, па се до исклучително талентираниот персонал од земјава кои 
најдобро претставуваат што е Македонија и што може да биде. Ви благодарам за вашата 
напорна работа, за вашата посветеност, и за пријателството што ни го покажавте на мене и 
на Солве. 
  
На крај, во име на претседателот Барак Обама и државниот секретар Хилари Клинтон, 
дозволете ми уште еднаш да изразам искрени желби до лидерите и народот на 
Македонија.  Оваа земја има посебно место во нашите срца и нашите спомени.  Ве 
уверувам дека Соединетите Држави и јас лично,ќе останеме ваш верен пријател. 
По осум години минати надвор од Америка, време е да се вратиме дома, во нашата 
татковина. Ви благодариме што направивте и во Македонија да се чувствуваме како дома.   
Да наздравиме за Татковината и за Пријателството, и за 235-от (двесте триесет и петтиот) 
роденден на Соединетите Американски Држави.   
 
Благодарам.  
 


